
                                                                             2013 թվականի            N      –Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2013 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1616-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
  
“Հայաստանի Հանրապետության բյուջետային համակարգի մասին” Հայաստանի Հանրապետության օրենքի 19-րդ և 23-րդ հոդվածների 3-րդ մասերին համապատասխան և ղեկավարվելով Հայաստանի Հանրապետության կառավարության 2012 թվականի սեպտեմբերի 20-ի “Հայաստանի Հանրապետության կառավարոթւյան 2011 թվականի փետրվարի 10-ի N 168-Ն որոշման մեջ լրացումներ և փոփոխություններ կատարելու մասին” N 1259-ն որոշման 1-ին կետի 7-րդ ենթակետի “դ.” պարբերությամբ` Հայաuտանի Հանրապետության կառավարությունը որոշում է.
1. “Հայաստանի Հանրապետության 2013 թվականի պետական բյուջեի մասին”  Հայաստանի Հանրապետության օրենքի N 1 հավելվածում կատարել վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման 5-րդ, 11-րդ և 12-րդ հավելվածներում կատարել փոփոխություններ և լրացումներ` համաձայն NN 1, 2 և 3 հավելվածների:
2. Հայաստանի Հանրապետության աշխատանքի և սոցիալական հարցերի նախարարությանը`

1) համալիր սոցիալական ծառայությունների տրամադրման կենտրոնների (այդ թվում` ընդունարանների) կազմակերպման նպատակով հանձնված տարածքներից`

ա. 7 տարածքների գազաֆիկացման նախագծանախահաշվային փաստաթղթերի մշակման, դրանց սահմանված կարգով փորձաքննության անցկացման, հիմնանորոգման աշխատանքների իրականացման, յուրաքանչյուր տարածքի համար գազի պատասխանատուի ուսուցման և յուրաքանչյուր տարածքի ծխաօդատար ուղիների ստուգման և հրշեջ ակտի տրամադրման,

բ. 3 տարածքների ջրամատակարարման և ջրահեռացման աշխատանքների նախագծանախահաշվային փաստաթղթերի մշակման, դրանց սահմանված կարգով փորձաքննության անցկացման և հիմնանորոգման աշխատանքների իրականացման,

գ. 19 տարածքների եռաֆազ հոսանքի միացման համար անհրաժեշտ հաստատագրված վճարների փոխանցման նպատակով`

Հայաստանի Հանրապետության աշխատանքի և սոցիալական հարցերի նախարարությանը Հայաստանի Հանրապետության 2013 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդից 2013 թվականին հատկացնել 34,061.5 հազար դրամ, այդ թվում` առաջին կիսամյակում` 34,061.5 հազար դրամ, ինն ամսում` 34,061.5 հազար դրամ  տարեկան` 34,061.5 հազար դրամ (այդ թվում` 475.4 հազար դրամ` բյուջետային ծախսերի տնտեսագիտական դասակարգման “Ընդհանուր բնույթի այլ ծառայություններ” հոդվածով, 9,144.5 հազար դրամ` բյուջետային ծախսերի տնտեսագիտական դասակարգման “Պարտադիր վճարներ” հոդվածով, 1,130.2 բյուջետային ծախսերի տնտեսագիտական դասակարգման “Նախագծահետազոտական ծախսեր” հոդվածով, 23,311.4 հազար դրամ` բյուջետային ծախսերի տնտեսագիտական դասակարգման “Շենքերի և շինությունների կապիտալ վերանորոգում” հոդվածով):

3. Սահմանել, որ Հայաստանի Հանրապետության աշխատանքի և սոցիալական հարցերի նախարարությունը` համալիր սոցիալական ծառայությունների տրամադրման կենտրոնների (այդ թվում` ընդունարանների) կազմակերպման նպատակով Հայաստանի Հանրապետության աշխատանքի և սոցիալական հարցերի նախարարությանը հանձնված`

1) 7 տարածքների գազաֆիկացման նախագծանախահաշվային փաստաթղթերի մշակման, դրանց սահմանված կարգով փորձաքննության անցկացման և հիմնանորոգման աշխատանքները, յուրաքանչյուր տարածքի համար գազի պատասխանատուի ուսուցման և յուրաքանչյուր տարածքի ծխաօդատար ուղիների ստուգման, հրշեջ ակտի տրամադրման ծառայությունները ձեռք է բերելու “Գազշին մասնագիտացված ձեռնարկություն” սահմանափակ պատասխանատվությամբ ընկերությունից,

2) 3 տարածքների ջրամատակարարման և ջրահեռացման աշխատանքների նախագծանախահաշվային փաստաթղթերի մշակման, դրանց սահմանված կարգով փորձաքննության անցկացման աշխատանքները ձեռք է բերելու “Թիվ 28 ՇՄՇ” բաց բաժնետիրական ընկերությունից,
3) Հայաստանի Հանրապետության Արարատի մարզի Արտաշատ քաղաքի Իսակովի 47 հասցեի տարածքի ջրամատակարարման և ջրահեռացման հիմնանորոգման աշխատանքները ձեռք է բերելու “Արտաշատշին” սահմանափակ պատասխանատվությամբ ընկերությունից,

4) Հայաստանի Հանրապետության Կոտայքի մարզի Չարենցավան քաղաքի Աբովյան 8 հասցեի տարածքի ջրամատակարարման և ջրահեռացման հիմնանորոգման աշխատանքները ձեռք է բերելու “Աշկար” սահմանափակ պատասխանատվությամբ ընկերությունից,

5) Երևան քաղաքի Նուբարաշենի վարչական տարածքի Չունգուշի 14 հասցեի տարածքի ջրամատակարարման և ջրահեռացման հիմնանորոգման աշխատանքները ձեռք է բերելու “Հազարաշեն” արտադրական կոոպերատիվից,

բանակցային ընթացակարգ կիրառելու միջոցով` առանց գնումների մասին հայտարարությունը հրապարակելու, “Գնումների մասին” Հայաստանի Հանրապետության օրենքի 20-րդ հոդվածի 5-րդ մասի 2-րդ կետով նախատեսված ընթացակարգով:

4. Հայաստանի Հանրապետության ֆինանսների նախարարին` սույն որոշման 2-րդ կետով նախատեսված բյուջետային ծախսերի տնտեսագիտական դասակարգման “Նախագծահետազոտական ծախսեր” և “Շենքերի և շինությունների կապիտալ վերանորոգում” հոդվածներով ֆինանսավորում հատկացնել աշխատանքների նախահագծանախահաշվային փաստաթղթերի առկայության դեպքում:

5. Uույն որոշումն ուժի մեջ է մտնում պաշտոնական հրապարակմանը հաջորդող oրվանից:

ՀԻՄՆԱՎՈՐՈՒՄ
“Հայաստանի Հանրապետության 2013 թվականի պետական բյուջեում վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ փոփոխություններ կատարելու և Հայաստանի Հանրապետության աշխատանքի և սոցիալական հարցերի նախարարությանը գումար հատկացնելու մասին” Հայաստանի Հանրապետության կառավարության որոշման նախագծի ընդունման 

Անհրաժեշտությունը
“Հայաստանի Հանրապետության 2013 թվականի պետական բյուջեում վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ փոփոխություններ կատարելու և Հայաստանի Հանրապետության աշխատանքի և սոցիալական հարցերի նախարարությանը գումար հատկացնելու մասին” Հայաստանի Հանրապետության կառավարության որոշման նախագիծը մշակվել է “Հայաստանի Հանրապետության բյուջետային համակարգի մասին” Հայաստանի Հանրապետության օրենքի 19-րդ և 23-րդ հոդվածների 3-րդ մասերին և Հայաստանի Հանրապետության կառավարության 2012 թվականի սեպտեմբերի 20-ի “Հայաստանի Հանրապետության կառավարոթւյան 2011 թվականի փետրվարի 10-ի N 168-Ն որոշման մեջ լրացումներ և փոփոխություններ կատարելու մասին” N 1259-Ն որոշման 1-ին կետի 7-րդ ենթակետի “դ.” պարբերությանը համապատասխան:

Հայաստանի Հանրապետության մարզերում և Երևան քաղաքում Համաշխարհային բանկի (այսուհետ` բանկ) աջակցությամբ իրականացվող սոցիալական պաշտպանության վարչարարության ծրագրի լրացուցիչ ֆինանսավորման շրջանակներում (փոխառություն 7848 ԱՄ) ընթանում են համալիր սոցիալական ծառայությունների կենտրոնների (այդ թվում` միացյալ ընդունարանների) կազմակերպման նպատակով Հայաստանի Հանրապետության աշխատանքի և սոցիալական հարցերի նախարարությանը (այսուհետ` Նախարարություն) հատկացված 19 տարածքների վերանորոգման աշխատանքները` բանկի կողմից սահմանված կանոնակարգերով: Նշված տարածքների վերանորոգման աշխատանքները պետք է ավարտվեն մինչև ընթացիկ տարվա հունիսի 1-ը: 

Ըստ բանկի կանոնակարգերի, նշված փոխառության միջոցներով չեն կարող իրականացվել արտաքին կոմունիկացիաների շինարարական աշխատանքներ (գազամատակարարում, ջրամատակարարում և ջրահեռացում, էլեկտրամատակարարում և այլն), իսկ առանց դրանց հնարավոր չէ ապահովել այդ տարածքների շահագործումը:

Վերը նշվածով պայմանավորված, անհրաժեշտություն է առաջացել լուծել համալիր սոցիալական ծառայությունների տրամադրման կենտրոնների (այդ թվում` ընդունարանների) կազմակերպման նպատակով Նախարարությանը հանձնված 7 տարածքների (ցանկը կցվում է) գազաֆիկացման, 3 տարածքների (ցանկը կցվում է) ջրամատակարարման և ջրահեռացման, 19 տարածքների եռաֆազ հոսանքով ապահովման խնդիրները:

Միաժամանակ, Հայաստանի Հանրապետության կառավարության 2013 թվականի հունվարի 24-ի N 53-Ն որոշմամբ համապատասխան միջոցներ հատկացվել են 11 տարածքների գազաֆիկացման նախագծանախահաշվային փաստաթղթերի մշակման, դրանց սահմանված կարգով փորձաքննության անցկացման, հիմնանորոգման աշխատանքների իրականացման, յուրաքանչյուր տարածքի համար գազի պատասխանատուի ուսուցման և յուրաքանչյուր տարածքի ծխաօդատար ուղիների ստուգման և հրշեջ ակտի տրամադրման ծառայությունների ձեռք բերման համար, որոնք գտնվում են ավարտական փուլում:
Ընթացիկ իրավիճակը և խնդիրները
Վերոգրյալով պայմանավորված, վերը նշվածով համալիր սոցիալական ծառայությունների տրամադրման կենտրոնների (այդ թվում` ընդունարանների) կազմակերպման նպատակով Նախարարությանը հանձնված 7 տարածքների գազաֆիկացման և 3 տարածքների ջրամատակարարման և ջրահեռացման խնդիրների լուծման համար պետք է կատարվեն հրատապ գնումներ:
Ղեկավարվելով Հայաստանի Հանրապետության կառավարության 2012 թվականի սեպտեմբերի 20-ի “Հայաստանի Հանրապետության կառավարոթւյան 2011 թվականի փետրվարի 10-ի N 168-Ն որոշման մեջ լրացումներ և փոփոխություններ կատարելու մասին” N 1259-ն որոշման 1-ին կետի 7-րդ ենթակետի “դ.” պարբերությամբ, Նախարարությունը`

1. Նշված 7 տարածքների գազաֆիկացման հետ կապված նախագծման և հիմնանորոգման աշխատանքների կատարման և ուսուցման ու հրշեջ ակտի տրամադրման ծառայությունների մատուցման գնային առաջարկ ստանալու նպատակով հարցում է կատարել “Գազ Լենդ գրուպ”, “Ջերմգազշին” և “Գազշին ՄՁ” սահմանափակ պատասխանատվությամբ ընկերություններին և “Քիմվերանորոգում” բաց բաժնետիրական ընկերությանը:

Թվարկված կազմակերպությունների կողմից ներկայացված գնային առաջարկներից (“Գազ Լենդ գրուպ” ՍՊԸ` 19,671.3 հազար դրամ, “Ջերմգազշին” ՍՊԸ` 17,837.6 հազար դրամ, “Գազշին ՄՁ” ՍՊԸ` 17,746.2 հազար դրամ և “Քիմվերանորոգում” ԲԲԸ` 18,086.8 հազար դրամ գնային առաջարկները կցվում են) ամենացածր գնային առաջարկ ներկայացրել է “Գազշին ՄՁ” սահմանափակ պատասխանատվությամբ ընկերությունը, ինչով էլ պայմանավորված Նախարարությունը հաղթող է ճանաչել նրան:

2. 3 տարածքների ջրամատակարարման և ջրահեռացման աշխատանքների նախագծան հետ կապված աշխատանքների կատարման գնային առաջարկ ստանալու նպատակով հարցում է կատարել “Ռեգուլ” և “Ռաֆ-Ավո” սահմանափակ պատասխանատվությամբ ընկերություններին և “Թիվ 28 ՇՄՇ” բաց բաժնետիրական ընկերությանը:

Թվարկված կազմակերպությունների կողմից ներկայացված գնային առաջարկներից (“Ռեգուլ” ՍՊԸ` 671.0 հազար դրամ, “Ռաֆ-Ավո” ՍՊԸ` 792.0 հազար դրամ, “Թիվ 28 ՇՄՇ” ԲԲԸ` 602.0 հազար դրամ գնային առաջարկները կցվում են) ամենացածր գնային առաջարկ ներկայացրել է “Թիվ 28 ՇՄՇ” բաց բաժնետիրական ընկերությունը, ինչով էլ պայմանավորված Նախարարությունը հաղթող է ճանաչել նրան:

3. 3 տարածքների ջրամատակարարման և ջրահեռացման աշխատանքների հիմնանորոգման աշխատանքների կատարման գնային առաջարկ ստանալու նպատակով հարցում է կատարել “Արտաշատշին” և “Աշկար” սահմանափակ պատասխանատվությամբ ընկերություններին և “Հազարաշեն” արտադրական կոոպերատիվին:

Թվարկված կազմակերպությունների կողմից ներկայացված գնային առաջարկների (կցվում են) համաձայն, Նախարարության կողմից` 

1) Հայաստանի Հանրապետության Արարատի մարզի Արտաշատ քաղաքի Իսակովի 47 հասցեի տարածքի ջրամատակարարման և ջրահեռացման հիմնանորոգման աշխատանքների գծով հաղթող է ճանաչվել “Արտաշատշին” սահմանափակ պատասխանատվությամբ ընկերությունը,

2) Հայաստանի Հանրապետության Կոտայքի մարզի Չարենցավան քաղաքի Աբովյան 8 հասցեի տարածքի ջրամատակարարման և ջրահեռացման հիմնանորոգման աշխատանքների գծով հաղթող է ճանաչվել “Աշկար” սահմանափակ պատասխանատվությամբ ընկերությունը, իսկ
3) Երևան քաղաքի Նուբարաշենի վարչական տարածքի Չունգուշի 14 հասցեի տարածքի ջրամատակարարման և ջրահեռացման հիմնանորոգման աշխատանքների գծով հաղթող է ճանաչվել “Հազարաշեն” արտադրական կոոպերատիվը:

Որոշման նախագծով առաջարկվում է վերը թվարկված աշխատանքները ձեռք բերել բանակցային ընթացակարգ կիրառելու միջոցով` առանց գնումների մասին հայտարարությունը հրապարակելու, “Գնումների մասին” Հայաստանի Հանրապետության օրենքի 20-րդ հոդվածի 5-րդ մասի 2-րդ կետով նախատեսված ընթացակարգով:

Նախարարության կողմից Հայաստանի Հանրապետության հանրային ծառայությունները կարգավորող հանձնաժողովի և ''Հայաստանի էլեկտրական ցանցեր'' փակ բաժնետիրական ընկերության հետ տարված աշխատանքների արդյունքում որոշվել է` 19 տարածքների եռաֆազ հոսանքով ապահովման 27,169.95 հազար դրամի շինարարական աշխատանքներն իրականացնել ''Հայաստանի էլեկտրական ցանցեր'' փակ բաժնետիրական ընկերության միջոցների հաշվին (ընկերության գրությունը կցվում է), իսկ եռաֆազ հոսանքի միացման համար սահմանված 9,144.5 հազար դրամ հաստատագրված վճարները (հաստատագրված վճարների չափերն ըստ տարածքների կցվում է) պետք է կատարի Նախարարությունը:

Այսպիսով, բոլոր թվարկված լրացուցիչ միջոցների չափը կազմում է 34,061.5 հազար դրամ, որի հարցը առաջարկվում է լուծել` Հայաստանի Հանրապետության 2013 թվականի պետական բյուջեով նախատեսված “Գործազրկության նպաստ” ծրագրից 34,061.5 հազար դրամը միջծրագրային վերաբաշխում կատարելու միջոցով Հայաստանի Հանրապետության կառավարության պահուստային ֆոնդ տեղափոխելու և այնտեղից Նախարարությանը հատկացնելու նպատակով:

Գործազրկության նպաստի ծրագրով 2013 թվականին նախատեսվել է 3,589,272.0 հազար դրամ, որի շրջանակներում նախատեսվել է նպաստ տրամադրել միջին ամսական 16617 գործազուրկի, ՀՀ կառավարության 24.01.2013 թ-ի N 53 -Ն որոշմամբ  20,160.1 հազար դրամ ծրագրից պակասեցվել  է և ճշտված բյուջեն կազմել է 3,569,111.9 հազար դրամ, իսկ նպաստառուների միջին ամսական թվաքանակը պակասեցվել է 93 գործազուրկով կամ գործազուրկների ճշտված թվաքանակը կազմել է 16524 գործազուրկ:

2013 թվականի հունվար-փետրվար ամիսներին փաստացի նպաստ է տրամադրվել 10109 գործազուրկի հաշվով, սա նշանակում է, որ հունվար-փետրվար ամիսներին տնտեսվել է շուրջ 230.0 միլիոն դրամ (16524 գործազուրկ x18.0հազ. դրամ*2 ամիս-10109գործազուրկ x18.0հազ. դրամ*2 ամիս):

Տվյալ բնագավառում իրականացվող քաղաքականությունը  

Նպատակ է հետապնդվում համալիր սոցիալական ծառայությունների տրամադրման կենտրոնների միջոցով սոցիալապես անապահով խավերին մատուցել ծառայություններ` մեկ պատուհանից սկզբունքով:
Կարգավորման նպատակը և բնույթը
Սույն որոշման նախագծով առաջարկվում է Հայաստանի Հանրապետության 2013 թվականի պետական բյուջեում միջծրագրային վերաբաշխում կատարելու միջոցով ՀՀ պետական բյուջեի « Գործազրկության նպաստ » ծրագրի տնտեսված միջոցներից` 34,061.5 հազար դրամ տեղափոխել Հայաստանի Հանրապետության կառավարության պահուստային ֆոնդ և այն առաջին կիսամյակում հատկացնել Հայաստանի Հանրապետության աշխատանքի և սոցիալական հարցերի նախարարությանը:

Նախագծի մշակման գործընթացում ներգրավված ինստիտուտները և անձինք
Սույն որոշման նախագծի մշակման գործընթացում ներգրավվել են Հայաստանի Հանրապետության աշխատանքի և սոցիալական հարցերի նախարարության աշխատակազմի ֆինանսատնտեսագիտական և հաշվապահական հաշվառման վարչության համապատասխան մասնագետները:


Ակնկալվող արդյունքը
Որոշման ընդունման դեպքում համալիր սոցիալական ծառայությունների տրամադրման կենտրոնների միջոցով սոցիալապես անապահով խավերին ծառայությունները կմատուցվեն` մեկ պատուհանից սկզբունքով:
ՏԵՂԵԿԱՆՔ - ԱՄՓՈՓԱԹԵՐԹ
“Հայաստանի Հանրապետության 2013 թվականի պետական բյուջեում վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ փոփոխություններ կատարելու և Հայաստանի Հանրապետության աշխատանքի և սոցիալական հարցերի նախարարությանը գումար հատկացնելու մասին” ՀՀ Կառավարության որոշման նախագծի վերաբերյալ ՀՀ ֆինանսների նախարարի առարկությունների և առաջարկությունների մասին
	
	Առարկության, առաջարկության հեղինակը (գրության ամսաթիվը և համարը)
	Առարկության, առաջարկության բովանդակությունը
	Եզրակացությունը

	1.
	ՀՀ ֆինանսների նախարար                    (2013թ. ապրիլի 17-ի N 1/4.3-1/5207-13)
	ՀՀ ֆինանսների նախարարությունը, ուսումնասիրելով Ձեր 04.04.2013թ. ԱԱ/ԷԳ-2-1/2518-13 գրությամբ ներկայացված «Հայաստանի Հանրապետության 2013 թվականի պետական բյուջեում վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ փոփոխություններ կատարելու և Հայաստանի Հանրապետության աշխատանքի և սոցիալական հարցերի նախարարությանը գումար հատկացնելու մասին» Հայաստանի Հանրապետության կառավարության որոշման նախագիծը, հայտնում է հետևյալը. 

1. Բացակայում են Նախագծի 2-րդ կետի 1) ենթակետով նախատեսված վերանորոգման աշխատանքների փորձագիտական դրական եզրակացություն ունեցող նախագծանախահաշվային փաստաթղթերը: 

2. Առաջարկում ենք նախագծի 4-րդ կետը հանել, քանի որ ֆինանսավորման գործառույթը արդեն իսկ կարգավորված է ընթացակարգերը սահմանող իրավական ակտերով: 

3. Հաշվի առնելով, որ Նախագծի թիվ 3 հավելվածով ներկայացված գնումների պլանում ներառված <Տարածքի համար գազի պատասխանատուների ուսուցման,  ծխաօդատար ուղիների ստուգման, հրշեջ ակտի տրամադրման ծառայություններ>, <Նախագծահետազոտական ծախսեր> և <Շենքերի և շինությունների կապիտալ վերանորոգում> գնման առարկաները առանց գնումների հայտարարությունը նախապես հրապարակելու բանակցային ընթացակարգով ձեռքբերելու վերաբերյալ ներկայացված չեն բավարարար հիմնավորումները, ուստի հայտնում ենք, որ նշված գնման առարկաները չեն կարող ձեռք բերվել վերոնշյալ ընթացակարգով, ինչով պայմանավորված առաջարկում ենք այն  ձեռք բերել մրցակցային ընթացակարգով` Նախագծի նախաբանից հանելով <և ղեկավարվելով Հայաստանի Հանրապետության կառավարության 2012 թվականի սեպտեմբերի 20-ի “Հայաստանի Հանրապետության կառավարոթւյան 2011 թվականի փետրվարի 10-ի N 168-Ն որոշման մեջ լրացումներ և փոփոխություններ կատարելու մասին” N 1259-ն որոշման 1-ին կետի 7-րդ ենթակետի “դ.” պարբերությամբ>  բառերը և 3-րդ կետը:


	Չի ընդունվել:
Մինչև սույն թվականի մայիսի 31-ը պետք է ավարտվեն տարածք-ների հիմնանորոգման աշխատանքները: Ուստի ժամկետի սղությամբ պայմանա-վորված` նախագծումը և հիմնանորոգումը պետք իրականացվեն միաժամանակ:
Չի ընդունվել:
Քանի որ հիմնանո-րոգման նախագծա-նախահաշվային փաստաթղթերը բացակայում են, ուստի միջոցներ պետք է հատկացվեն դրանք լինելուց հետո:

Չի ընդունվել:

Նշված աշխատան-քների և ծառայութ-յունների ձեռքբերման համար գնանշումների հարցումները իրակա-նացվել են ՀՀ կառա-վարության 10.02.2011թ. N 168-Ն որոշմամբ հաստատ-ված կարգի համա-ձայն:

Նման ձևով իրակա-նացված գնանշում-ների հարցման հիման վրա ընդունվել է ՀՀ կառավարության 24.01.2013թ. N 53-Ն որոշումը` նմանատիպ աշխատանքների 1-ին փուլի համար:


Տ Ե Ղ Ե Կ Ա Ն Ք
“Հայաստանի Հանրապետության 2013 թվականի պետական բյուջեում վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ փոփոխություններ կատարելու և Հայաստանի Հանրապետության աշխատանքի և սոցիալական հարցերի նախարարությանը գումար հատկացնելու մասին” Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեի ծախսերի և եկամուտների մասերում էական ավելացման կամ նվազեցման բացակայության մասին
“Հայաստանի Հանրապետության 2013 թվականի պետական բյուջեում վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ փոփոխություններ կատարելու և Հայաստանի Հանրապետության աշխատանքի և սոցիալական հարցերի նախարարությանը գումար հատկացնելու մասին” Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեի ծախսերի և եկամուտների մասերում էական ավելացումներ և նվազեցումներ չեն սպասվում:

Տ Ե Ղ Ե Կ Ա Ն Ք
“Հայաստանի Հանրապետության 2013 թվականի պետական բյուջեում վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ փոփոխություններ կատարելու և Հայաստանի Հանրապետության աշխատանքի և սոցիալական հարցերի նախարարությանը գումար հատկացնելու մասին” Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտության բացակայության մասին
“Հայաստանի Հանրապետության 2013 թվականի պետական բյուջեում վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ փոփոխություններ կատարելու և Հայաստանի Հանրապետության աշխատանքի և սոցիալական հարցերի նախարարությանը գումար հատկացնելու մասին” Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանում:







0010, ք. Երևան, Կառավարական տուն 3   հեռ (374 10) 56 53 83, ֆաքս.  (374 10) 52 08 30 http://www.mss.am   info@mss.am

